
Wenn denn so in en gewisset 
Oeller kummt, so öber de 

80, denn kummt man menigmol 
int grübeln. Wat hett‘n doch so 
allns beleff t in all de Johrn. Dor is 
fehl Godes und uk ‘n beten watt 
nich so Godes dorbi. Is ober beter, 
man behollt dat betere in Ge-
dächnis. Sotosengen dat Posetive. 

Uns Jungs segt denn jümmer 
to mie: „Opa du mußt positiv 
denken, ist besser für die Gesundheit!“

En lütten Döntjes full mi anner Dogs mol 
weller in. Dat is de mit „Korl sin Holschen“.

Korl wer en rechten Bur und har sick nu all 
enige Johr mit sin Fro to Ruh set. Enes Dogs 
kem ick dor tofällig vörbi und seeg em ob-
geregt in Gorn rümlopen un alle Strüker und 
Büschken dörseuken. 

Ick frog em: „Korl wat is los, hes wat 
verlorn?“

„Jo“, anter he. „Güstern hark doch noch 
twee Holschken, und Vandog is dor blos noch 
en. Dat kann doch nicht mit rechten Dingen 
togon.“

Ick hef em noch mit söken holpen, ober dat 
het allns nicks nützt. De Holschen wer enfach 
wech, und wie hebt em nich wollerfunn. 

Ick hef mi denn uck ob Rad sett 
und bünn sinnig no Hus föhrt.

So ungefähr 2 bit 3 Weeken loter 
rep sin Nachborin an, und de so 
geheimnisvull. 

Se vertell mie ganz in Vertrun, 
dat se Korl sein Holschen woller 
fun har. Leg bie ehr ünnern Jo-
hannesbeerstruk. Het sicherlich de 
Hund röber töcht, se harn nämlich 
en jungen Hund. Korl bruck dor jo 

nix von wieswarn. Het uk al ein poor nogel 
neie Holschen. Blenkert önnig.

Ick hef dat „Corpus Delicti“ denn uk gliegs 
afholt und hef em achtre Schün annogelt as 
Nistplat för de Vagels. Und richtig: Annern 
Föhrjohr is dor en Flegenschnepper-Familie 
introcken und hebt de Jungvagels dor in grot 
troggen.

Se hebt denn Holschen denn ok enige 
Johrn bewohnt. Bit de Schün enes Dogs 
afbrennt is mitsammt denn Holschen.

Ick hef em noch bi de Brandkass mit 
anmeld, hebt se ober streken. Heff  ober all en 
annern Holschen annogelt. Wohnt blos noch 
nüms in. 

So und nu gröt ick jo all von Harten, und 
blieft gesund.

Scharfe Augen
Das zweite Bild unterscheidet 
sich vom ersten durch fünf 
sachliche Veränderungen.

Sinnig
Nichts geht wirklich 
verloren. Es befi ndet 
sich nur irgendwo, wo 
es nicht hingehört.
Theodor Fontane

Der Wert mancher Sa-
che besteht darin, 
dass wir sie 
verloren haben.
Otto Weiß

Ein scharfer Beobachter 
erkennt am Zustand 
der Schuhe immer, 
mit wem er es zu 
tun hat.
Honoré de Balzac

Up Platt van Jürgen Horeis ut Wanhöden

Korl sien Holschen

